
Hər bir elm sahəsi kimi mühasibat uçotunun da predmet və metodu var. Uçota alınan obyektin iqtisadi məzmunu mühasibat uçotunun predmetinin məzmununu müəyyən edir. Təşkilatın əmlakı, öhdəlikləri və maliyyə - təsərrüfatı fəaliyyəti prosesində yerinə yetirildiyi təsərrüfat əməliyyatları mühasibat uçotunun obyekti sayılır. Mühasibat  uçotunun obyektləri 3 hissəyə bölünür:
1. təşkilatın əmlakının tərkib və yerləşməsinə
2. əmələ gəlmə mənbəyinə
3. təsərrüfat əməliyyatları və onların təchizat, istehsal və satış prosesindən əldə   edilən nəticələrə .
Mühasibat uçotunun predmeti hər bir əmlakın əsas 3 növünü göstərir:
· əsas vəsaitlər
· dövriyyə vəsaitləri
· yayındırılmış vəsaitlər.
Tapşırığın yerinə yetirilməsi üçün təşkilatın pul ifadəsində nəzərdə tutulan əmlaklarının, öhdəliyinin məcmuunu, tərkib və yerləşməsini, təsərrüfat əməliyyatları və fəaliyyətləri nəticəsini əks etdirən əsaslı və məlum informasiyalar mühasibat uçotunun predmeti hesab edilir. Təsərrüfat vəsaitləri və öhdəlikləri kimi təşkilatda yerləşən əmlaklar bu əmlakların təchizat, istehsal, satış prosesində hərəkətinə səbəb olan təsərrüfat əməliyyatları , həmçinin təşkilatın fəaliyyətinin nəticələri mühasibat uçotunun predmeti sayılır.
 Təşkilat və idarələrdə aparılan mühasibat uçotunun predmetinin məzmununu dərk edilməsinə, onun metodunun öyrənilməsi və mənimsənilməsi kömək edir.
Metod yunan dilində METHODOS  sözündən yaranıb. 1)  hər hansı bir halın tədqiq edilməsi, dərk edilməsi üsulunu ; 2) üsul və ya qaydanın qəbulunu ifadə edir. Hər hansı qaydadan istifadənin məcmuu uçotun metodologiyasını formaıaşdırır. Bu metodologiya 2 amillə səciyyələnir:
1. uçot qarşısında duran məqsəd və vəzifələrlə
2. qoyulan məqsəd və vəzifələrin həllinə dair imkanın texniki və texnoloji bazar olması ilə.
Burada deyilən məqsəd və vəzifələrin  çox hissəsi qanunvericiliklə tənzimlənir.
Təşkilatın maliyyə- təsərrüfat fəaliyyətini təmin edən və müxtəlif növlü əmlakları var. Bu əmlaklar respublikamızda mövcud olan yeni mülkiyyət formalarından asılı olaraq fərqli mənbələrdən formalaşır: müəssisələrin əmlakının  əmələgəlmə mənbəyi hesab edilən  təsisçilərin pul vəsaiti və maddi payları, məhsulların, görülən işlərin, göstərilən xidmətlərin və digər aktivlərin, habelə qiymətli kağızların satışından alınan gəlirlər, bank kreditləri və digər kreditlər, kapital qoyuluşu üçün maliyyələşmələr və büdcədən dotasiyalar və s. hesabına əldə edilir. Bu vaxt uçot obyekti kimi əmlaklar öz iqtisadi təyinatına görə 3 hissəyə bölünür: tərkibinə və yerləşməsinə görə; əmələgəlmə mənbəyinə görə( xüsusi və borc öhdəlikləri); təsərrüfat əməliyyatlarında iştirak etməsinə görə qruplaşdırılan əmlaklar.
Tərkibinə və yerləşməsinə görə əmlaklar - əsas vəsaitlər, qeyri- maddi aktivlər, uzunmüddətli icarəyə götürülmüş əsas vəsaitlər, kapital qoyuluşları, maliyyə qoyuluşları, dövriyyə vəsaitləri, pul vəsaitləri, debitor borcları.
Bazar iqtisadiyyatına keçidlə əlaqədar mühasibat uçotunun obyektində bəzi dəyişiklillər əmələ gəlib. Yeni mülkiyyət və təsərrüfatçılıq formasına keçən müəssisələrdə  nizamnamə kapitalı təsisçilərin, səhmdarların və xüsusi şəxslərin əmanətləri hesabına yaranır. Mülkiyyət sahibləri nizamnamə kapitalının həcmini yalnız, fondun dəyişməsi müvafiq dövlət orqanları tərəfindən qeydiyyatdan keçdikdən sonra dəyişdirə bilərlər. Bu halda nizamnamə kapitalı əvvəllər olduğu kimi nə əsas vəsaitlərin köhnəlmə məbləği və yaxud təsərrüfatdan xaric olan əsas vəsait obyektlərinin dəyəri qədər azaldıla bilər, nə də yeni işə salınan əsas vəsaitlərin dəyəri qədər artırıla bilər.
    Mühasibat uçotunun predmetinin məzmunu müxtəlif iqtisadi-ictimai formasiyalarda ferqli başa düşülüb. Quldarlıq dövründə istehsal üzərində tam hakimiyyət olduğu üçün burada qullar da uçotun predmeti idi. Xüsusi mülkiyyətə əsaslanan feodalizmdə istehsal  vasitələri və əmək əşyaları tam,kəmdlilər üzərində isə natamam hakimiyyət müvcud idi. Təhkimli kəndlilər alqı- satqı obyektləri olduğundan onıar uçotun obyektinə aid edilirdilər. Istehsalın ictimai, mənimsəmənin isə xüsusi xarakter daşıdığı kapitalizm cəmiyyətində mühasibat uçotunun predmeti fərdi kapitalın dövranı və onun üzərində həqiqi sahibkar ayrı- ayrı  kapitalistlər hesab olunurdu. Sosializmdə uçotun predmetinin xüsusiyyətləri sosialist mülkiyyətinin ictimai xarakteri ilə əlaqədar olmuşdur. Müasir demokratikləşmə mərhələsində uçotun predmeti daha çox şaxəlidir, ictimai və xüsusi marağı təmin edir.
    Mühasibat uçotunun metodu mühasibat uçotu predmetinin öyrənilməsinin üsul və yollarını əhatə edir. Aşağıdakı elementləri var:
· Sənədləşmə- mühasibat uçotu məlumatlarına hüquqi qüvvət verən təsərrüfat əməliyyatları haqda şəhadətnamədir.
· İnventarlaşdırma- müəyyən tarixə mühasibat uçotunun məlumatları ilə müqayisə edilməklə əmlakın və maliyyə öhdəliklərinin həqiqi mövcudluğunun dəqiqləşdirilməsidir.
· Mühasibat uçotunun hesabları- əmlakın tərkibinə, yerləşməsinə, əmələ gəlmə mənbələrinə görə qruplaşmasını və cari qarşılıqlı əlaqəsini eləcə də əmək, natural və pul ölçüləri ilə ifadə olunan eynitipli göstərici olan təsərrüfat əməliyyatlarını özündə əks etdirən əsas bir üsuldur.
· Ikili yazılış- baş vermiş hər əməliyyatı eyni məbləğdə bir hesabın debetində, digərinin kreditində yazılmasını nəzərdə tutur.
· Dəyər qiymətləndirməsi- təşkilat üzrə ümumilikdə cari dövrün ümumiləşdirilmiş məlumatlarını almaq üçün əmlakın, öhdəliyin və təsərrüfat əməliyyatlarının pulla ifadəsidir.
· Kalkulyasiya-  ayrı- ayrı məhsul növlərinə və tədarük edilmiş material dəyərlilərinə çəkilmiş xərclərin qruplaşması və maya dəyərinin müəyyən edilməsini müəyyən edir.
· Mühasibat balansı- informasiya mənbəyi olub aktiv və passiv hissələrdən ibarətdir.
· Mühasibat hesabatı- mühasibat uçotunun məlumatlarına  əsasən təyin edilmiş formada tərtib edilən və təşkilatın əmlakı və maliyyə vəziyyəti, həmçinin onun təsərrüfat fəaliyyətinin nəticələri haqda məlumat verən vahid sistemdir.

